HYSBYSIAD O OFYNION CYFRINACHEDD – PLEIDLEISIO DRWY’R POST
Etholiadau Senedd Cymru
Erthygl 35, is-adrannau (5), (7) ac (8). 
Gorchymyn Senedd Cymru (Cynrychiolaeth y Bobl) 2025
(5) Rhaid i bob person sy’n bresennol yn y gweithdrefnau mewn cysylltiad â dyroddi neu â derbyn papurau pleidleisio ar gyfer personau sy’n pleidleisio drwy’r post gynnal cyfrinachedd y pleidleisio, a chynorthwyo i’w gynnal, ac ni chaiff—
(a) ac eithrio at ryw ddiben a awdurdodir gan y gyfraith, gyfleu i unrhyw berson, cyn i’r pôl gau, unrhyw wybodaeth a gafwyd yn y gweithdrefnau hynny ynghylch y marc swyddogol,
(b) ac eithrio at ryw ddiben a awdurdodir gan y gyfraith, gyfleu i unrhyw berson ar unrhyw adeg unrhyw wybodaeth a gafwyd yn y gweithdrefnau hynny ynghylch y rhif neu farc adnabod unigryw arall ar gefn y papur pleidleisio a anfonwyd at unrhyw berson,
(c) ac eithrio at ryw ddiben a awdurdodir gan y gyfraith, geisio canfod yn y gweithdrefnau mewn cysylltiad â derbyn papurau pleidleisio y rhif neu farc adnabod unigryw arall ar gefn unrhyw bapur pleidleisio, na
(d) ceisio canfod yn y gweithdrefnau mewn cysylltiad â derbyn y papurau pleidleisio sut y rhoddir unrhyw bleidlais ar unrhyw bapur pleidleisio penodol, na chyfleu unrhyw wybodaeth a gafwyd yn y gweithdrefnau hynny yn hynny o beth.

(6)…

(7) Os yw person yn gweithredu gan dorri’r erthygl hon, mae’r person hwnnw’n agored ar euogfarn ddiannod—
(a) i ddirwy nad yw’n uwch na lefel 5 ar y raddfa safonol[footnoteRef:1], neu [1:  Dirwy diderfyn] 

(b) i’w garcharu am gyfnod nad yw’n hwy na 6 mis.
(8) Mewn perthynas â throsedd a gyflawnir ar ôl cychwyn adran 281(5) o Ddeddf Cyfiawnder Troseddol 2003, rhaid i’r cyfeiriad ym mharagraff (7) at 6 mis gael ei gymryd fel cyfeiriad at 51 o wythnosau.

